LIG)
Nr.9131, daté 8.9.2003
PER RREGULLAT E ETIKES NE ADMINISTRATEN PUBLIKE

Né mbéshtetje té neneve 78 dhe 83 pika 1 té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE

VENDOSI:

KREU |
DISPOZITA TE PERGJITHSHME

Neni 1
Qéllimi
Ky ligj ka pér géllim té vendosé rregullat e sjelljes s& népunésve té administratés
publike, sipas standardeve té kérkuara, t'i ndihmojé ata pér arritjen e kétyre standardeve dhe
té véré né dijeni publikun pér sjelljen gé duhet té keté népunési i administratés publike.

Neni 2
Fusha e veprimit

1. Dispozitat e kétij ligji jané té detyrueshme pér té gjithé népunésit e administratés
publike pér sa kohé nuk parashikohet ndryshe né dispozita té tjera ligjore.

2. Dispozitat e kétij ligji pérbéjné detyrim pér té zgjedhurit, anétarét e Késhillit té
Ministrave dhe gjyqgtarét.

3. Dispozitat e kétij ligji pérbéjné detyrim edhe pér personat e punésuar nga organizatat
private gé kryejné shérbime publike.

4. “Népunés i Administratés Publike”, né kuptim té kétij ligji jané té gjithé personat e
punésuar prané njé institucioni t& administratés publike.

Neni 3
Parime té pérgjithshme té etikés

1. Né kryerjen e funksioneve, népunési i administratés publike duhet té respektojé
parimet si mé poshté:

a) té kryejé detyrat, né pérputhje me legjislacionin né fuqi;

b) té veprojé né ményré té pavarur nga piképamja politike e té mos pengojé zbatimin
e politikave, té vendimeve ose veprimeve ligjore té autoriteteve té administratés publike;

c) né kryerjen e detyrave duhet té jeté i ndershém, i paanshém, efikas, duke pasur
parasysh vetém interesin publik;

¢) té jeté i sjellshéem né marrédhénie me qytetarét gé u shérben, dhe me eprorét,
kolegét e vartésit e tij;

d) nuk duhet té veprojé arbitrarisht né dém té njé personi ose organizate dhe duhet té
tregojé respektin e duhur, pér té drejtat dhe interesat personalé té té tretéve;



dh) té mos lejojé gé interesat e tij private té bien ndesh me pozitén e tij publike, té
shmangé konfliktet e interesave dhe té mos shfrytézojé asnjéheré pozitén pér interesin e tij
privat;

e) té sillet gjithnjé né ményré té tillé, gé besimi i publikut né ndershméring,
paanshmériné dhe efektivitetin e shérbimit publik té ruhet e té rritet;

é) té ruajé konfidencialitetin e informacionit, qé ka né zotérim, por pa cenuar zbatimin
e detyrimeve gé rrjedhin nga ligji nr.8503, daté 30.6.1999, “Pér té drejtén e informimit pér
dokumentet zyrtare”.

2. Késhilli i Ministrave nxjerr rregulla né zbatim té parimeve té treguara né pikén 1 té
kétij neni.

KREU |l
KONFLIKTET E INTERESAVE

Neni 4
Konflikti i interesave

1. Konflikti i interesave éshté situata né té cilén njé népunés i administratés publike ka
njé interes personal té tillé, gé ndikon ose mund té ndikojé né paanshmériné ose objektivitetin
e kryerjes sé detyrés zyrtare.

2. Interesat personalé té népunésit pérfshijné cdo pérparési pér veten, familjen, té
aférmit deri né shkallén e dyté, personat ose organizatat, me té cilat népunési ka ose ka pasur
marrédhénie biznesi ose lidhje politike. Konflikti i interesave pérfshin, gjithashtu, ¢do lloj
detyrimi financiar ose civil t& népunésit.

3. Kur népunési ka dijeni se njé situaté e tillé ekziston, ai éshté i detyruar gé:

a) té verifikojé nése ka njé konflikt aktual t& mundshém interesash;

b) té ndérmarré hapat e nevojshém pér té shmangur njé konflikt té tillg;

c) té véré né dijeni menjéheré, me nismén e tij, eprorin direkt dhe njésiné e personelit
pér konfliktin aktual ose té mundshém té interesave;

¢) né rast dyshimi pér gjendjen né njé situaté konflikti interesash, té késhillohet me
eprorin direkt ose/dhe me njésiné e personelit té institucionit;

d) t'i bindet cdo vendimi pérfundimtar pér té mos marré pjesé né procesin e
vendimmarrjes ose té heqé doré nga pérparésité, qé shkakton konflikti.

4. Konfliktet e mundshme té interesit té njé kandidati pér t'u punésuar né
administratén publike duhet té zgjidhen pérpara emérimit té tij.

Neni 5
Shmangia e konfliktit té interesave

1. Eprori direkt, me mbéshtetjen e njésisé sé personelit, né bazé té té dhénave gé ka,
merr masat e nevojshme gé té shmanget emérimi i njé népunési né pozicione, né té cilat mund
té lindin ose ka konflikte interesash ose gé népunésit t& mos i ngarkohen detyra gé mund té
cojné né shfagjen e njé konflikti t&¢ mundshém interesash.

2. Shmangia e konfliktit té interesave béhet né pérputhje me Kodin e Procedurave
Administrative.

3. Népunési, i cili ka interesa té tillé, gé vazhdimésia e zotérimit té tyre do té pérbénte
rrezik real pér lindjen e konfliktit té interesave dhe do té sillte pérjashtimin e vazhdueshém nga
veprimtaria e tij zyrtare ose pamundésiné pér té ushtruar detyrat zyrtare, duhet té hegé doré



ose t'i transferojé kéta interesa, né ményreé té tillé gé mundésia e konfliktit té interesave té
shmanget.

KREU Il
VEPRIMTARI TE JASHTME TE NEPUNESIT TE ADMINISTRATES PUBLIKE

Neni 6
Veprimtarité e jashtme
Me veprimtari té jashtme té népunésit kuptojmé cdo lloj veprimtarie té rregullt ose té
rastésishme, gé kérkon angazhimin e népunésit té administratés publike, qofté pér géllime
fitimi ose jo, gé népunési zhvillon jashté detyrés zyrtare.

Neni 7
Ndalimi i veprimtarive té jashtme

1. Népunési publik nuk duhet té angazhohet né njé veprimtari té jashtme, qé pengon
kryerjen e detyrés sé tij zyrtare ose gé kérkon njé angazhim, mendor a fizik té tij gé e bén té
véshtiré kryerjen e detyrés, ose éshté vazhdim i késaj detyre, gé cenon, né ¢farédo ményre,
imazhin e népunésit té administratés publike.

2. Né rast dyshimi pér kualifikimin e njé veprimtarie si té lejueshme ose jo, népunési
késhillohet me njésiné e personelit té institucionit.

3. Késhilli i Ministrave pércakton rregullat e klasifikimit té njé veprimtarie té jashtme si
té lejueshme ose jo.

Neni 8
Lejimi i veprimtarive té jashtme
1. Kryerja e veprimtarive té jashtme duhet t'i njoftohet paraprakisht eprorit direkt té
népunésit té administratés publike, dhe njésisé sé personelit.
2. Veprimtarité, né kuadér té veprimtarive sindikale ose té pérfagésimit té
punémarrésve ose veprimtarité mésimdhénése, jané té lejueshme kur ato nuk pengojné né
kryerjen e detyrés.

Neni 9
Shpérblimi pér veprimtarité e jashtme
Népunési nuk mund té shpérblehet pér veprimtarité e jashtme kur ato kané té béjné
me detyrat gé ai ka kryer né ushtrim té funksioneve té tij ose jané vazhdimési e drejtpérdrejté
e tyre, me pérjashtim té rasteve kur parashikohet ndryshe né akte té tjera ligjore ose
nénligjore.

KREU IV
PERFITIMET

Neni 10
Dhuratat dhe favoret
1 Népunésiiadministratés publike nuk duhet té kérkojé ose té pranojé, dhurata, favore,
pritje ose ¢farédo pérfitim tjetér, ose shmangie té humbjeve té mundshme, si dhe premtime
pér to, pér veten, familjen, té aférmit, personat ose organizatat me té cilat ka marrédhénie, gé



ndikojné ose duket sikur ndikojné né paanésiné e kryerjes sé detyrés, apo jané ose duket sikur
jané shpérblim pér ményrén e kryerjes sé detyrés zyrtare.

2. Pika 1 e kétij neni nuk zbatohet né rastin e ftesave té zakonshme, té& miképritjes
tradicionale, té dhuratave me vleré simbolike ose tradicionale, t& mirésjelljes, té cilat nuk
krijojné dyshime mbi paanshmériné e népunésit.

3. Né rast dyshimi mbi paanshmériné e pérfitimeve, népunési késhillohet me njésiné e
personelit té institucionit.

Neni 11
Reagimi ndaj ofertave

1. Né gofté se népunésit i ofrohet njé avantazh i padrejté, ai duhet:

a) ta refuzojé, pa pasur nevojé ta pranojé até pér ta pérdorur si prove;

b) té pérpiget gé ta identifikojé personin gé i bén ofertén;

c) té shmangé kontaktet e gjata me personin gé béri ofertén, por dijenia e arsyes pér
té cilén béhet oferta, mund té shérbejé si prové,;

¢) né qofté se dhurata nuk mund té refuzohet qé t'i kthehet dérguesit, duhet té ruhet,
té pérdoret sa mé pak gé té jeté e mundur dhe t'i raportohet menjéheré eprorit direkt;

d) té keté déshmitaré, nése éshté e mundur, kolegét gé punojné me té;

dh) té raportojé pérpjekjen, sa mé shpejt qé té jeté e mundur, tek eprori i tij ose te
njésia e personelit;

e) té vazhdojé punén normalisht, sidomos pér problemin pér té cilin avantazhi i
padrejté éshté ofruar.

2. Késhilli i Ministrave pércakton vlerén e dhuratave gé mund té pranohen nga
népunési dhe ményrén e administrimit té dhuratave gé nuk mund té kthehen.

KREU V
DETYRIME TE TJERA GJATE PERIUDHES SE PUNESIMIT
NE ADMINISTRATEN PUBLIKE

Neni 12
Detyrime té népunésit té administratés publike
Népunésiiadministratés publike nuk duhet ta pérdoré ose té lejojé ta pérdorin detyrén
zyrtare té tij, né ményré té tillé qé té nxisé ose té detyrojé ndonjé person tjetér, pérfshiré edhe
vartésit, pér té pasur ndonjé pérfitim financiar ose té ¢do lloji tjetér me interes personal.

Neni 13
Prona shtetérore

1. Népunésit duhet t& mbrojné dhe ruajné pronén e institucionit, pérfshiré kétu edhe
dokumentacionin zyrtar. Népunési nuk duhet té pérdoré ose té lejojé qé té pérdoret prona gé
institucioni zotéron ose ka né pérdorim, pér asnjé géllim tjetér, pérvecse pér kryerjen e
veprimtarive té miratuara, né pérputhje me aktet ligjore dhe nénligjore né fuqi.

2. Népunési duhet té pérdoré mjetet gé i ofron pozicioni i punés vetém pér realizimin
e detyrave té tij dhe jo pér géllime personale.



Neni 14
Koha e punés
Népunési duhet ta pérdoré kohén e punés né ményré efektive pér realizimin e detyrave
zyrtare. Kjo kohé nuk pérdoret pér asnjé géllim tjetér, pérvecse né rastet kur pérdorimi i saj
pér géllime té tjera éshté i autorizuar zyrtarisht, né pérputhje me legjislacionin né fugi.

Neni 15
Paraqitja e népunésit
Veshja dhe paragitja e népunésit duhet té jené serioze, pér ta pérfagésuar sa mé
denjésisht administratén publike.
Rregullat e hollésishme pér veshjen dhe paragitjen e népunésve né institucionet e
administratés publike pércaktohen nga rregulloret e brendshme té institucioneve.

KREU VI
PERIUDHA PAS PUNESIMIT

Neni 16
Pérdorimi i informacionit
Népunésit e administratés publike pas largimit nga detyra nuk duhet ta pérdorin
informacionin konfidencial, t& marré gjaté kryerjes sé detyrés, pér interes personal.

Neni 17
Ndalimi i pérfagésimit né konfliktet me administratén publike

Pér njé periudhé kohe 2-vjecare, pas largimit nga detyra, ish-népunési nuk duhet té
pérfagésojé asnjé person ose organizaté né njé konflikt ose marrédhénie tregtare me
administratén publike shqgiptare, pér detyrén gé ai ka kryer ose né vazhdimési té saj.

KREU VI
DISPOZITA TE FUNDIT

Neni 18
Dispozité zbatuese

1. Njésia e personelit éshté e detyruar t'i béjé té ditur népunésit né castin e punésimit
té tij detyrimet gé rrjedhin nga ky ligj dhe gqé duhen respektuar nga népunési.

2. Népunési ka pér detyré té sillet né pérputhje me kété ligj dhe, pér kété arsye,
informohet pér dispozitat e tij dhe pér ¢cdo ndryshim ose shtesé.

3. Népunési duhet té kérkojé késhillim nga njésia e personelit té institucionit kur éshté
i pasigurt pér té vepruar. Njésia e personelit té institucionit, pér raste té vecanta, késhillohet
edhe me Departamentin e Administratés Publike.

4. Dispozitat e kétij ligji jané pjesé e kushteve té punésimit té népunésit. Shkelja e tyre
béhet shkak pér marrjen e masave disiplinore.

5. Eprori direkt i népunésit té administratés publike ka pérgjegjési té kontrollojé nése
ai zbaton rregullat e treguara né kété ligj dhe té propozojé ose té marré masat e duhura
disiplinore pér shkeljet e tij.



Neni 19
Masat disiplinore
Népunésit gé shkelin parimet e etikés, té pércaktuara né kété ligj, kur veprimet e tyre
nuk pérbéjné vepér penale, ndéshkohen me masat disiplinore, sipas procedurés sé pércaktuar
né legjislacionin pér statusin e népunésit civil.

Neni 20
Regjistrimi i masave
1. Cdo institucion i administratés publike duhet té komunikojé prané Departamentit té
Administratés Publike cdo masé disiplinore té& marré ndaj njé punonjési brenda 10 ditéve nga
marrja e mases.
2. Departamenti i Administratés Publike i regjistron té gjitha masat disiplinore né
Regjistrin Kombétar té Administratés Publike.

Neni 21
Nxjerrja e akteve nénligjore
Ngarkohet Késhilli i Ministrave té nxjerré aktet nénligjore né zbatim té neneve 3, 7e 11
té kétij ligji.

Neni 22
Hyrja né fuqi
Ky ligj hyn né fuqi 15 dité pas botimit né Fletoren Zyrtare.

Shpallur me dekretin nr.3967, daté 29.9.2003 té Presidentit té Republikés sé Shqipérisé, Alfred
Moisiu



